





tida ko‘radi. Lingvistik landshaft esa yozuvlar, belgilar va xaritalardagi til ko‘rinishlarini ijtimoiy identitet
indikatoriga aylantiradi. Bugungi kunda turli institutlarning nomlashda standartlashtirish, transliteratsiya,
brending va turistik markirovka jarayonlari toponimning etnik xotira qatlamiga ta’sir ko‘rsatadi. Misol sifa-
tida, ayrim hududlarda tarixiy nomning tiklanishi etnik-madaniy merosni kuchaytirsa, boshqga holatda “ya-
ngi” nomlar iqtisodiy investitsiya yoki ideologik ramz sifatida tanlanadi. Natijada eski nomlar og°zaki mu-
hitda yashirin yashashda davom etadi.

Tahlil va natijalar. Tilshunoslikda makon nomlari nafaqat geografik koordinata, balki millatning
tarixiy va madaniy kodlarini o°zida muhrlagan lisoniy belgilar tizimi sifatida baholanadi. Chunki etnos o°zi
yashagan hududdagi obyektlarni nomlar ekan, unga o°z dunyoqarashi, o‘zligi va mifopoetik tafakkuridan
kelib chiqib yondashadi. Natijada toponimlar to‘plami muayyan xalgning etnomadaniy xotira omboriga ay-
lanadi. V.Nikolaysen Shotlandiya joy nomlarini tadqiq etar e¢kan, toponimlarni jamiyatning o‘tmishdagi
intellektual va ijtimoiy faoliyatining lisoniy xaritasi sifatida baholab: “Toponimlar — xalgning 0°z o‘tmishi-
ni til yordamida gayta tiklash va makonni o‘zlashtirish borasidagi eng barqaror xotira vositasidir”[6], — de-
ya izohlaydi. V Nikolaysenning fikriga qo‘shilgan holda aytish mumkinki, toponimlar etnosning o°zlikni
anglash ehtiyojidan kelib chigadi. Joy nomlari til tizimida jamiyatning tarixiy-madaniy evolyutsiyasiga
hamohang ravishda gayta ma’no kasb etuvchi lisoniy fenomen hisoblanadi. Etnos o°zining ijtimoiy-siyosiy
hamda madaniy taraqqiyoti davomida o°‘zi yashayotgan makon nomlarini doimiy ravishda o°zining yangi
qadriyatlar tizimi prizmasidan o‘tkazib, gayta anglaydi va lisoniy faoliyatida faollashtiradi. Toponimik xo-
tiraning bunday tabiati joy nomlarining mental makonda gayta shakllanish mexanizmini belgilaydi. M.V.
Golomidova toponimik nominatsiyaning kognitiv va dinamik tabiatini asoslab, joy nomlari inson tomoni-
dan makonni o‘zlashtirish va uni madaniy-ijtimoiy jihatdan kodlashtirish jarayonida nafaqat yorliq vazi-
fasini bajaradi, balki subyektning kognitiv faoliyati natijasida doimiy ravishda yangi semantik va interpre-
tatsion ma’nolar bilan boyib boruvchi mental tuzilmadir sifatida baholaydi [ 7]. Demak, har bir tarixiy davr-
da til egalari toponimlarni o°zlarining dolzarb etnomadaniy ehtiyojlaridan kelib chiqib, ongli ravishda qayta
kodlaydilar.

Ma’lum bir hududda aholining uzoq vaqt davomida yashashi va xo‘jalik yuritishi natijasida o‘ziga
x0s joy nomlari tizimi shakllanadi. Geografik nomlar, qayd etib o‘tilganidek, o‘zi paydo bo‘lgan davring
ijtimoiy hayoti, til xususiyatlari va tarixiy voqealari haqida aniq ma’lumot beruvchi jonli manba hisoblana-
di. Shu bois ham onomastika ilmida etnosning o‘tmishi va madaniyatini o‘rganishda toponimlarga birlam-
chi tarixiy hujjat sifatida qaraladi. Bu borada professor S.Qorayevning quyidagi fikrlari digqatga sazovord-
ir; “Joy nomlari chuqur ilmiy, siyosiy, amaliy va tarbiyaviy ahamiyatga ega. Jamiyat tarixida bo‘lib o‘tgan
xilma-xil vogea-hodisalar joy nomlarida muhrlanib qolgan” [8]. Olim tomonidan ilgari surilgan bu qarash-
lar joy nomlarining mohiyatini to‘g‘ri anglashda muhim ahamiyat kasb etadi. Chunki toponimlar xalgning
asrlar davomida bosib o‘tgan hayot yo‘li, tarixiy xotirasi va ma’'naviy dunyosining tildagi ifodasidir. S.
Qorayev ko‘rsatib o‘tgan to‘rtta muhim jihatni quyidagicha izohlash mumkin:

» Toponimlarda etnomadaniy xotira va etnik tarix namoyon bo‘lishining asosiy omillari.

+ Ilmiy ahamiyat. Joy nomlari yozma manbalarda sagqlanmagan gadimgi urug‘-gabilalar va til xusu-
siyatlarini aniglovchi birlamchi manbadir.

* Siyosiy ahamiyat. Toponimlar etnosning muayyan geografik makonda asrlar davomida yashab ke-
layotganini va u yerga bo‘lgan tarixiy huquqini lisoniy jihatdan isbotlaydi.

* Amaliy ahamiyat. Geografik nomlar xalgning atrof-muhit, suv va yer bilan bog‘liq kundalik xo‘ja-
lik hamda iqtisodiy munosabatlarini aks ettiradi.

» Tarbiyaviy ahamiyat. Joy nomlaridagi afsona va tarixiy voqealar avlodlarda ajdodlar merosiga
nisbatan faxr va hurmat tuyg‘usini shakllantiradi.

Sho‘rchi tumani toponimiyasi misolida olinadigan bo‘lsak, hududdagi mahalla va qishloq nomlari
olim aytgan tarixiy va ilmiy ahamiyatni yaqqol ko‘rsatib beradi. Masalan, tumandagi Baxshitepa qishlog‘i
nomining lisoniy tadriji qadimgi sanskrit tilidagi diniy tushunchalardan tortib, keyingi davrlardagi kotiblik,
ma’ muriy amaldorlik hamda hozirgi tilimizdagi badihago‘ylik va shamanlik kabi xilma-xil ma’naviy-ma-
daniy gatlamlarni o‘zida jamlagan. Shuningdek, forscha asosga ega bo‘lgan Obishir nomi suvining tarkibi
va sifatiga ko‘ra sut suv yoki sutli buloq ma’nosini anglatib, mahalliy aholining tabiat obyektlariga bergan
amaliy va baholovchi xususiyatini ifodalaydi. Tumandagi Ogtumshug toponimi esa hududning o‘ziga xos
geografik tuzilishini, ya’ni, yirik va baland do‘nglikning qirrali tomonini anglatib, xalqning makonni nom-
lashdagi aniq mantiqiy va tabiiy mezonlarini ko‘rsatadi. Bundan ko‘rinadiki, joy nomlarining ilmiy va ama-
liy tomoni til tarixini, xalgning qadimgi urug‘-qabilaviy tarkibini vako‘chib yurish yo‘nalishlarini aniglash-
da yordam bersa, ulaming tarbiyaviy jihati ajdodlardan qolgan moddiy va ma naviy merosni asrab-avay-

